
Shivamide Stavah

ஶிவமீடே³ஸ்தவ:

வைலக்ஷண்யம் தா⁴மஸு யஸ்ய த்ரிஷு ஸித்³த⁴ம்
போ⁴க்³யாத்³போ⁴க்துர்போ⁴க³த ஏவம் த்ரிவிதா⁴ச்ச ।

யஸ்மாச்ச்²ரத்யா நாஸ்தி ச கஶ்சித்³ வ்யதிரிக்த-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 1॥

ஏகோ த்⁴யேயஸ்த்வாத்மதயேதி ஹி வேதா³ந்தே
யோऽந்யத்ஸர்வம் ஶ்ரூயத ஏவம் ஸந்த்யஜ்ய ।

ஸர்வவ்யாபீ பா⁴தி ச ப⁴க³வாந் யோ தே³வ-

ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 2॥
ஆகாஶோயம் ஸ்யாத்³யதி³ த³ஹரோநாநந்த:³
கோஹ்யேவாந்யாத்ப்ராணப்⁴ரு’த³த்ர க³தப்ராண்யாத் ।

பூ⁴மாநந்த:³ ப்ரத்யக³பி⁴ந்ந:ஸகலாத்மா
தம் சிந்மாத்ரம் ஸாக்ஷிணமேகம் ஶிவமீடே³॥ 3॥

ஆதி³த்யாந்தர்யாமிணமோஶ்வரமாத்மேச்சு²-
ர்கா³யத்ர்யைவாநந்யமிஹாந்வஹமாராத்⁴ய ।

ப்ராப்நோத்யாராத்³விஷ்ணுபத³ம் தச்சி²வஸம்ஜ்ஞம்
தம் சிந்மாத்ரம் ஸாக்ஷிணமேகம் ஶிவமீடே³॥ 4॥

து:³க²ஸ்யாந்தமபீ⁴ப்ஸவ ஏநம் ஸத்³ரூபம்
ப்³ரஹ்மாபி⁴க்²யம் ஸ்வாத்மதயா ஹ்ரு’தி³ யம் மத்வா ।

முக்திம் யாந்தீத்யத்ர து நாந்யோஸ்தி ச பந்தா²
தம் சிந்மாத்ரம் ஸாக்ஷிணமேகம் ஶிவமீடே³॥ 5॥

ஸத்யஜ்ஞாநாநந்தரஸோஸ்த்யபி சாஸ்தூ²லோ
ஹ்ரஸ்வோஜோ யோऽணுத்வவிஹீநோ ந ச தீ³ர்க: ⁴ ।

அத்³வைதாத்மகபூர்ணஶிவோ யோ ப்³ரஹ்மாக்²ய-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 6॥

ஶிவமீடே³ஸ்தவ:

த்⁴யாத்ரு’த்⁴யாநத்⁴யேயபி⁴தா³ம் ய: பரிஹத்ய
ஸ்வஸ்தோ² பூ⁴த்வா கேவல ஏக: பரிஶிஷ்ட: ।

ஸ்வாநந்யத்வம் பஶ்யதி யஜ்ஞஸ்ஸமப⁴க்த-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 7॥

யஸ்யைவைகம்பாத³மமும் வை பு⁴வநாக்²யம்
த்யக்த்வா நாநாகாரதயைவத்ரிபி⁴ரந்யை: ।

ஐக்யம் லப்³த்⁴வா பா⁴தி ச யோகீ³ க்ரமஶோऽஸ்மிந்
தம் சிந்மாத்ரம் ஸாக்ஷிணமேகம் ஶிவமீடே³ । 8॥

ஸர்வாத்மஸ்த²ம் ஸ்வாத்மதயா ஸம்ப்ரதிபந்ந-
ஸ்ஸ்வாஸ்த்²யம் வை தத்ஸர்வதயா ச ப்ரதிபந்ந: ।

பூர்ணாநந்தோ³ மாத்³ரு’க³நந்த: புருஷஸ்ஸ்யா-
த்தம் சிந்மாத்ரம் ஸாக்ஷிணமேகம் ஶிவமீடே³॥ 9॥

ஸர்வஜ்ஞத்வம் மாயிகமீஶே ஸந்த்யக்த்வா
கிஞ்சிஜ்ஜ்ஞத்வம் தத்³வத³முஷ்மிந்நபி ஜீவே ।

சிந்மாத்ரைகம் பஶ்யதி யோகீ³லக்ஷணயா
தம் சிந்மாத்ரம் ஸாக்ஷிணமேகம் ஶிவமீடே³॥ 10॥

ஸர்வஜ்ஞோऽபி ஸ்வாதி⁴கஹீந:ஸகலஜ்ஞ:

கிஞ்சிஜ்ஜ்ஞோऽபி ஸ்வயமிஹஹீந: கிஞ்சிஜ்ஜ்ஞ: ।
ஜ்ஞாநாஜ்ஞாநாப்⁴யாமபி சாந்ய: பரமாத்மா

தம் சிந்மாத்ரம் ஸாக்ஷிணமேகம் ஶிவமீடே³॥ 11॥
ஓங்காரார்தோ²ஹம்ஸரஹஸ்ய: பரிபூர்ண:

ப்ரத்யக்³ரூபோ பா⁴தி ச பஞ்சாக்ஷரக³ம்ய: ।
ஈஶஸ்ஸோऽஸ்மீத்யேவ ஸமாத்⁴யா விதி³தஸ்ஸ்யா-
த்தம் சிந்மாத்ரம் ஸாக்ஷிணமேகம் ஶிவமீடே³॥ 12॥

ஶைவாக³ம்யோ வைஷ்ணவக³ம்யஶ்ஶிவ ஏக:
ஸர்வைரவ்யைர்வேத³மதஸ்தை²ர்ந ச ஶைவாத்³-
வைதத்⁴யாத்ரு’பி⁴ரேவ து ஸங்க³ம்ய-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 13॥
ஜ்யோதிர்லிங்க³ம் ஸ்வாத்மநி த்³ரு’ஷ்ட்வா தே³ஹாதீ³ந்

லோகாந் ஹித்வாऽக²ண்ட³மநந்தம் பரிபஶ்யந் ।

ஶிவமீடே³ஸ்தவ:

ஜீவந்முக்தோஹங்க்ரு’தஹீநஶ்ஶிவயோகீ³
தம் சிந்மாத்ரம் ஸாக்ஷிணமேகம் ஶிவமீடே³॥ 14॥

நித்யம் ஶாந்தம் நிர்கு³ணமார்யம் நிகி²லஸ்த²ம்
தீ³பாகாரம் ஸத்³கு³ருதோऽயம் முத்³ரிகயா ।

த்³ரு’ஷ்ட்வா நித்யாப்⁴யாஸவஶாத்³ய: பரிபூர்ண-

ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 15॥
அக்ஷிண்யேநம் த³க்ஷிண ஈஶம் ஶஶிதுல்யம் யம்

வ்யோம்ந்யேகீக்ரு’த்ய ஶிவேதம் பரமே ச ।
ஸர்வாத்மாநஸ்ஸம்ஸ்ரு’திபாஶாதி³ஹ முக்தா-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 16॥

த்³ரு’ஶ்யோ தே³ஹோ நாயமஹம் ஸத்ஸுக²மாத்ரம்
சித்³ரூபோऽஸ்மீத்யைக்யமுபேத்யோபரி யேந ।

ஸம்ஸாரோத்த² ஶோகமநந்தம் விஜஹாதி
தம் சிந்மாத்ரம் ஸாக்ஷிணமேகம் ஶிவமீடே³॥ 17॥

ஆகாஶாதீ³ந் பூ⁴தவிகாராநபலாப்ய
ஸ்வாதி⁴ஷ்டா²நம் ஶேஷிதமஸ்மீத்யசிரேண ।

ஜ்ஞாத்வா யுக்த்யா முஞ்சதி சாந்யா இஹ வாச-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 18॥

ஜ்ஞாதே யஸ்மிந் ஸர்வவித³ம் ஸ்யாத்³விதி³தம் ஸ்யா-
த³ஜ்ஞாதேஸ்மிந் நைவ ஸமஸ்தம் விதி³தம் ஸ்யாத் ।

நாநுத்⁴யாயாத்³யத்³வித³ஸத்ஸப³ஹுஶப்³தா³ம்-
ஸ்தம் சிந்மாத்ரம் ஸாக்ஷிணமேகம் ஶிவமீடை³॥ 19॥

வாசம் த்யக்த்வா ஸத்³கு³ருவக்த்ராச்சு²திவாக்யாத்³-
வக்தாரம் யம் ப்ரத்யக³மிக்²யம் பரிபூர்ணம் ।

லோகாதீதம் நைவ விஜாநந் ப⁴வபா⁴வ-

ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 20॥
யோ வை பூ⁴மா யஸ்ஸுக²ரூப: பரமாத்மா

த்³யாவாப்ரு’த்²வீ சாபி யத³ந்தர்கு³ணஹீந: ।
ப்ராணப்ராணோ தே³ஹ இஹாஹம்பத³லக்ஷ்ய-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 21॥

ஶிவமீடே³ஸ்தவ:

ப்ராகோ³ங்காரம் ஷோட³ஶதை⁴வ ப்ரவிப⁴ஜ்ய
ஸ்வத்வேநாஸ்தாந் பா⁴க³சதுஷ்கம் துர்யாஶந் ।

ஸம்யக்பஶ்யம்ஸ்தத்ர சதுர்த²ம் பத³மேநம்
தம் சிந்மாத்ரம் ஸாக்ஷிணமேகம் ஶிவமீடே³॥ 22॥

யஸ்மிந்நோதம் ப்ரோதமிதீத்த²ம் ஜக³தே³த-
த்தாத்பர்யேணைவோபநிஷத்³பி:⁴ ப்ரதிபாத்³யம் ।

ஸோஹம் நாந்ய: கஶ்சந மந்தோ விது³ரேவம்
தம் சிந்மாத்ரம் ஸாக்ஷிணமேகம் ஶிவமீடே³॥ 23॥

அவ்யக்தாத³ப்யஸ்தி பரோ ய: புருஷோऽந்தே
யஸ்மிந்நேதத்கல்பிதமந்யை: ஶ்ருதிஹீநை: ।

ஜ்யோதீருபம் பே⁴த³விஹீநம் பரமார்த²ம்
தம் சிந்மாத்ரம் ஸாக்ஷிணமேகம் ஶிவமீடே³॥ 24॥

தத்த்வம் த்வம் தத்ஸோऽஹமஹம் ஸோऽஸ்ம்யகி²லாத்மே-
த்யைக்யம் வித்³வாநத்ர விதி³த்வா விமலாத்மா ।

ஸ்வாத்மாராமோऽக²ண்ட³ரஸாத்மா ஶ்ருதிஸித்³த⁴-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 25॥

த்³யுப்⁴வாதீ³நாமாயதநம் யஸ்ஸகலாநா-
மாத்மைதேஷாம் ப்ராணப்⁴ரு’தாமப்யகி²லாத்மா ।

ஜீவேப்⁴யோऽந்யோऽப்யத்ர யத³ந்யே ந ச ஜீவா-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 26॥

ஆநந்தோ³ஹிஸ்யாத்ப்ரசுரோऽயம் மயஹந்த:
புச்ச²ப்³ரஹ்மேத்யாஹுரஸத்தச்ச்²ருதிஹாநே: ।

நாயம் ஜீவ: பஞ்சமகோஶோऽதீதத்வா-
த்தம் சிமாத்ரம் ஸாக்ஷிணமேகம் ஶிவமீடே³॥ 27॥

கௌக்ஷேயாக்³நிர்நைவ ச வைஶ்வாநரஶப்³தோ³
பூ⁴தாக்³நிர்வாநாபி ததீ³யோ ந ச தே³வ: ।

ஶாரீரோ வா நாஸிது விமல:கூடஸ்த²-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 28॥

ஜீவாஜீவாவத்ர ஶரீரே வஸதோ த்³வா-

ஶிவமீடே³ஸ்தவ:

வேகோ பு⁴ங்க்தே கர்மப²லம் யஸ்த்விதரோऽஸ்மாத் ।
ஈஶோऽநஶ்நந் பாயயதீதரவாக்யே யம்

தம் சிந்மாத்ரம் ஸாக்ஷிணமேகம் ஶிவமீடே³॥ 29॥
சா²ந்தோ³க்³யே ஹி ஶ்ரூயத ஏவம் தத்ஸத்யம்

தத்த்வம் புத்ராயாருணிவாக்யம் நிரவத்³யம் ।
தந்நிஷ்ட²ஸ்யாத்ர ததா²முக்த்யுபதே³ஶா-
த்தம் சிந்மாத்ரம் ஸாக்ஷிணமேகம் ஶிவமீடே³॥ 30॥

அவ்யக்தஸ்யேவேக்ஷதி கர்மாநுபபத்தே-
ஸ்ஸாங்க்²யோக்தஸ்யாஶப்³த³தயாபி ச ஜாட்³யேந ।

ந ஜ்ஞேயத்வம் யஸ்ய து நோக்தாநுபபத்தி-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 31॥

லீலாரூபா கவதே³ஷா க²லு ஸ்ரு’ஷ்டிஸ்த்வ-

மீஶஸ்யாஸ்யாம் நைவ ப²லம் பரித்ரு’ப்தஸ்ய ।
கர்மாபேக்ஷம் ஜ்ஞாநிஷு லோகே விஷமத்வம்

தம் சிந்மாத்ரம் ஸாக்ஷிணமேகம் ஶிவமீடே³॥ 32॥
ஔதா³ஸீந்யம் வாஸ்தவமாத்மநி ஸம்ஸித்³த⁴ம்

ஸ்ரஷ்டுத்வாதி³ஶக்திக³த⁴ர்மோப்யுபபந்ந: ।
நாவ்யக்தாதே³ரித்யுபதே³ஶாத³ஸக்ரு’த்³வை

தம் சிந்மாத்ரம் ஸாக்ஷிணமேகம் ஶிவமீடே³॥ 33॥
ஜீவஸ்யைவோத்க்ராந்திரமுஷ்மாத்³க³திரேர்ந

லோகம் ப்ரத்யுஷ்யாக³திரந்யஸ்ய து பூ⁴ம்ந: ।
நிஶ்சேஷ்டத்வாந்நாபி ச பு³த்³தே⁴ர்ஜட³தாயா-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 34॥

ஸம்ஜ்ஞாமூர்த்யோ: க்ல்ரு’ப்திரதீ⁴ஶஸ்ய ஹி கர்ம
த்ரேதை⁴கைகாம் குர்வத ஏவம் ஶ்ருதிஶப்³தா³த் ।

யஸ்மாஜீவோऽநந்ய இதீஹாப்⁴யுபக³ம்ய-
ஸ்தம் சிந்மாத்ரம் ஸாக்ஷிணமேகம் ஶிவமீடே³॥ 35॥

பூ⁴தைர்ஜீவோநந்தரதே³ஹப்ரதிபத்தௌ
ரம்ஹத்யேவம் கர்மப²லாநாமுபபு⁴க்த்யை ।

ரேதஸ்ஸிக்³யோகோ³த² ப⁴விஷ்யத்யஹ யஸ்மா-

த்தம் சிந்மாத்ரம் ஸாக்ஷிணமேகம் ஶிவமீடே³॥ 36॥
வித்³யாபே⁴தோ³ வேத்³யபி⁴தா³ப ஶ்ருதிஶீர்ஷை-

ர்நைவோச்யேத ப்ராக்ரு’தத்³ரு’ஷ்டேஸ்ஸகு³ணாஸ்யாத் ।
அந்யா ஶைவீ நிர்கு³ணரூபா யத³தீ⁴நா

தம் சிந்மாத்ரம் ஸாக்ஷிணமேகம் ஶிவமீடே³॥ 37॥
கார்யோத்கர்ஷாத்ஸர்வபதா³ர்தே² ஶிவத்³ரு’ஷ்டிஸ்தம்

வாந்தேஸ்மிஶ்சா²ஸ்தி ச ஶாஸ்த்ரம் ஸத³யம் யம் ।
விந்நோ வேதோ³த்கர்ஷயநந்யப்யபகர்ஷம்

தம் சிந்மாத்ரம் ஸாக்ஷிணமேகம் ஶிவமீடே³॥ 38॥
பூ⁴மாநந்த³ஸ்ஸைந்த⁴வதுல்யஸ்த்வவிநாஶ:

கூடஸ்தா²த்மா ஹ்யக்ஷரரூபோ க்ஷரக³ம்ய: ।
யஸ்ய ப்³ரஹ்மக்ஷத்ரமபி ஸ்யாத³ஶநார்த²
தம் சிந்மாத்ரம் ஸாக்ஷிணமேகம் ஶிவமீடே³॥ 39॥

புருஷஸ்யாஸ்மிந்வாக³பி சித்தே சித்தம் ச
ப்ராணே ப்ராணஸ்தேஜஸி தேஜோ விது³ஷோऽஸ்மிந் ।

யத்³ரூபம் ததே³ஹாயோகே³பரிலீநம்
தம் சிந்மாத்ரம் ஸாக்ஷிணமேகம் ஶிவமீடே³॥ 40॥

ந்யூநாதி⁴க்யம் நோத்தரத³க்ஷிணஸம்ஜ்ஞாப்⁴யா-
முத்க்ராந்தஸ்யாப்யத்ர விது³ஸ்ஸ்யாத³யநாப்⁴யாம் ।

பி⁴த்வாதி³த்யம் க³ச்ச²தி ஸித்³த⁴ம் ப்³ரஹ்மஸ்த²ம்
தம் சிந்மாத்ரம் ஸாக்ஷிணமேகம் ஶிவமீடே³॥ 41॥

உத்பத்த்யாதி³வ்யாஹ்ரு’திவர்ஜம் த்வணிமாதி³-
ஸ்யாதை³ஶ்வர்யம் முக்தப⁴வாநாம் விது³ஷாம் ச ।

நாவர்தந்தே லோகமிமம் தே க²லு ஶப்³தா³-
த்தம் சிந்மாத்ரம் ஸாக்ஷிணமேகம் ஶிவமீடே³॥ 42॥

இதி ஜ்ஞாநவாஸிஷ்டே²சதுர்த²பாதே³ஷஷ்டா²த்⁴யாயே ஶிவமீடே³ஸ்தவ:ஸம்பூர்ண:

।

